
MALTA

QORTI TAL-APPELL

(Kompetenza Inferjuri)

ONOR. IMHALLEF
LAWRENCE MINTOFF

Seduta tat-28 ta’ Mejju, 2021

Appell Inferjuri Numru 71/2020 LM

Avukat Dottor Luigi A. Sansone LL.B. (Hons.), LL.D., detentur tal-karta tal-
identita ta’ Malta numru 258269 ittra “M”, bhala mandatarju specjali tas-
socjeta estera Leonhard Kurz Stiftung & Co. KG, kumpannija organizzata taht
il-ligijiet tal-Germanja u li ghandha l-indirizz ta’ Schwabacher Strasse 482,
90763 Fiirth, Germanja, dan kollu skont vera kopja ta’ prokura hawn

annessa u mmarkata bhala dokument bl-ittra “A”
(“l-appellant”)

vs.

Kontrollur tal-Proprjeta Industrijali
(“lI-appellat”)

II-Qorti,

Preliminari

1. Dan huwa appell maghmul mill-Avukat Dottor Luigi A. Sansone LL.B.

(Hons.), LL.D., detentur tal-karta tal-identita ta’ Malta numru 258269 ittra

“M”, bhala mandatarju specjali tas-socjeta estera Leonhard Kurz Stiftung &
Co. KG, kumpannija organizzata taht il-ligijiet tal-Germanja u li ghandha I-
indirizz Schwabacher Strasse 482, 90763 Fiirth, Germanja, skont prokura li
kopja taghha hija annessa mar-rikors tal-appell u mmarkata bhala dokument
bl-ittra “A” [minn issa ’| quddiem “l-appellant nomine”] mid-decizjoni tal-24 ta’
Settembru, 2020, [minn issa 'l quddiem “id-decizjoni appellata”] mehuda mill-
Kontrollur tal-Proprjeta Industrijali [minn issa ‘I quddiem “il-Kontrollur

appellat”], li permezz taghha ddecieda li -

“...it is not possible to reinstate rights to a patent which was deemed void ab initio
as such rights could not accrue if the patent was void in the first place.

In this regard, the office is not in a position to accept your request.”

Fatti

2. ll-fatti tal-appell odjern jirrigwarda applikazzjoni maghmula mill-
appellant nomine ai termini tal-artikolu 46 tal-Kap. 417 lill-Kontrollur appellat,
ghar-restitutio in integrum tal-jeddijiet tieghu naxxenti mill-Parti Maltija tal-
European Patent (EP) numru 3083183 [minn issa ‘| quddiem “il-privattiva”].
Din l-applikazzjoni tieghu kienet giet michuda fl-24 ta’ Settembru, 2020 stante
li I-Kontrollur appellat ikkonsidra li tali privattiva kienet nulla ab initio wara li

ma kinitx giet ipprezentata fl-uffi¢c¢ju nazzjonali traduzzjoni bl-Ingliz.

L-Appell
3. L-appellant nomine pprezenta r-rikors tal-appell tieghu fit-23 ta’

Ottubru, 2020 fejn ged jitlob lil din il-Qorti sabiex thassar u tirrevoka d-
decizjoni appellata, u konsegwentement tilga’ |-appell tieghu u tordna t-
twaqqif mill-gdid tal-jeddijiet dwar I-istess Parti Maltija tal-privattiva
EP3083183, bl-ispejjez kontra |-Kontrullur appellat. L-aggravju ewlieni tieghu
huwa li d-diskrezzjoni li jaghti |-Kap. 417 tal-Ligijiet ta’ Malta lill-Kontrollur

appellat, giet ezercitata b’'mod manifestament hazin.

Ir-Risposta tal-Appell

4, Min-naha tieghu IlI-Kontrollur appellat wiegeb fis-27 ta’ Novembru,
2020, fejn filwaqt li ssottometta li l-appell interpost mill-appellant nomine
huwa wiehed infondat fil-fatt u fid-dritt, esprima |-fehma li d-decizjoni
appellata hija wahda gusta u timmerita konferma ghal dawk ir-ragunijiet li

jispjega fit-twegiba tieghu.

Konsiderazzjonijiet ta’ din il-Qorti

5. Din il-Qorti ser tghaddi sabiex tikkunsidra l-aggravju tal-appellant
nomine, u dan filwaqt li tgis ukoll is-sottomissjonijiet maghmula mill-
Kontrollur appellat fir-risposta tieghu, u anki l-osservazzjonijiet tal-istess

Kontrollur appellat kif jirrizultaw fid-decizjoni appellata.

6. L-appellant nomine jikkontendi li I-Kontrollur appellat ezercita hazin id-
diskrezzjoni moghti lilu permezz tal-Kap. 417 fl-ezami li ghandu jaghmel fejn
issirlu talba ghal restitutio in integrum, li tigi pprezentata lilu fi Zzmien sena
mid-data tal-gheluq tat-terminu ghall-prezentata tat-traduzzjoni bl-Ingliz tal-
ispecifikazzjoni tal-privattiva inkwistjoni. Isostni li |I-Kontrollur appellat kien
zbaljat fir-ragunament tieghu fejn iddecieda li applikazzjoni ghat-twaqqif mill-
gdid ta’ jeddijiet/ristawr ma setghetx tigi milqugha ghaliex il-jeddijiet dwar il-
Parti Maltija tal-privattiva inkwistjoni gatt ma ezistew. L-appellant nomine
jispjega li I-jeddijiet mertu tal-applikazzjoni kienu jezistu sa mill-14 ta’
Dicembru, 2014 bil-prezentata fil-European Patent Office (EPO) tal-privattiva u
liema jeddijiet issarrfu f’jeddijiet ta’ infurzar tal-Parti Maltija bejn il-25 ta’
Gunju, 2015 u I-10 ta’ Jannar, 2019, u b’hekk |-applikazzjoni msemmija kienet
tinvolvi (a) l-ezistenza ta’ jeddijiet; u (b) it-twaqqif ta’ tali jeddijiet. Ikompli
jghid li kuntrarjament ghal dak li kkontenda I-Kontrollur appellat, il-Parti
Maltija tal-privattiva ma kinitx nulla ab initio u ma kien hemm xejn fil-ligi li
seta’ jimpedixxi r-ristawr tal-jeddijiet taghha fiz-zmien li saret it-talba fis-6 ta’
Jannar, 2020. It-talba kienet sahansitra giet ipprezentata fil-15 ta’ Dicembru,
2014 u sa mid-data tal-pubblikazzjoni taghha bhala applikazzjoni fil-25 ta’
Gunju, 2015, sad-data li fiha giet registrata fI-10 ta’ Ottubru, 2018, din kellha
protezzjoni provvizorja ghall-finijiet u l-effetti kollha tal-ligi. L-appellant
nomine jaghmel riferiment ghar-regolament 6 tal-L.S. 417.05 in sostenn tal-
argument tieghu. B’hekk, ikompli jikkontendi, sa mill-25 ta’ Gunju, 2015 sad-9
ta’ Ottubru, 2018, il-Parti Maltija tal-privattiva fejn din diga kienet ekwivalenti
ghal applikazzjoni nazzjonali regolari sa mill-15 ta’ Dicembru, 2014, kienet
gieghda taghti jeddijiet ta’ infurzar skont |-artikolu 27 tal-Kap. 417, u anki ai

termini tas-subartikolu 28(1) tal-istess ligi. Fid-dawl ta’ dan, I-appellant nomine
jghid li (a) il-Parti Maltija tal-privattiva kienet patent right fiha nnifisha fejn
kienu jithallsu l-annuities direttament lill-Ufficcju tal-EPO qabel ma giet
registrata bil-pubblikazzjoni fl-10 ta’ Ottubru, 2018; u (b) bejn il-pubblikazzjoni
fil-25 ta’ Gunju, 2015 sal-gurnata qabel ir-registrazzjoni taghha fl-10 ta’
Ottubru, 2018, il-Parti Maltija tal-privattiva, l-appellant nomine kien ged
igawdi minn jeddijiet ta’ protezzjoni provvizorja dagslikieku kienet giet
ipprezentata direttament f'Malta ghal applikazzjoni ghal registrazzjoni. Meta
mbaghad ipprocediet ghal registrazzjoni fl-10 ta’ Ottubru, 2018, is-subartikolu
28(2) tal-Kap. 417 ma kienx applikabbli u ghalhekk il-Parti Maltija tal-privattiva
bagghet valida ghall-finijiet u [-effetti kollha tal-ligi bejn id-data ta’
registrazzjoni fl-10 ta’ Ottubru, 2018 u l-ahhar jum fejn setghet giet
ipprezentata traduzzjoni bl-Ingliz tal-ispecifikazzjoni tal-istess privattiva li kien
fil-11 ta’ Jannar, 2019. Jghid li din kienet id-data meta waqgfu I-jeddijiet
naxxenti minnha stante li ma kinux gew ipprezentati t-traduzzjoni bl-Ingliz tal-
ispecifikazzjoni u lanqgas talba sabiex dik it-traduzzjoni tigi pprezentata mhux
aktar tard mill-10 ta’ Marzu, 2019 skont il-para (a) tas-subregolament 7(2) tal-
L.S. 417.05. L-appellant nomine jirrileva li I-provisional protection moghti lil
Parti Maltija ta’ privattiva EP hija rikonoxxuta mill-uffi¢¢ju tal-Kontrollur
appellat u hawn jaghmel riferiment ghall-korrispondenza bejniethom permezz
ta’ email. Ghalhekk ma kien hemm bzonn li ssir |-ebda talba ghal validazzjoni
flimkien mal-prezentata ta’ traduzzjoni tal-ispecifikazzjoni mill-ilsien Germaniz
ghal dak Ingliz entro |-10 ta’ Jannar, 2019 fir-rigward tal-Parti Maltija tal-
privattiva sabiex din tigi rikonoxxuta bhala oggett ta’ proprjeta intelletwali li
tikkonferixxi jeddijiet. Jghid li qatt b’hekk ma kien hemm nullita ab initio meta

n-nuggas tat-tharis tal-para. (a) u (b) tas-subregolament 7(2) tal-L.S. 417.05
gab mieghu l|-waqgfien tal-jeddijiet. Jaghlaq billi jsostni li |-privattiva ma
bagghetx munita b’jeddijiet favur is-sid taghha sa mill-11 ta’ Jannar, 2019, izda
din bagghet dejjem wahda valida ghall-kuntrarju ta’ dak li sostna |-Kontrollur
appellat, u ghalhekk meta ntilfu |-jeddijiet antecedement ezistenti, |-appellant

nomine applika ai termini tal-ligi sabiex tali jeddijiet jergghu jigu ristawrati.

7. ll-Kontrollur appellat wiegeb billi gabelxejn irrileva li |-privattivi Ewropej
u l-applikazzjonijiet ghal privattivi Ewropej li jsemmu lil Malta huma regolati
permezz tar-Regolamenti dwar il-Konvenzjoni Ewropea dwar il-Privattivi,
jigifieri I-L.S. 417.05. lkompli jispjega li skont ir-regolament 7 taghhom, meta
privattiva Ewropea ssemmi lil Malta, din ghandha I-istess drittijiet dagslikieku
kienet privattiva moghtija mill-Uffic¢ju Nazzjonali responsabbli ghall-hrug ta’
privattivi fMalta, mid-data tat-tismija meta tkun giet moghtija mill-Ufficcju
Ewropew tal-Privattivi. 1zda mbaghad skont il-para. (a) tas-subartikolu 7(2),
dan isir wara sid il-privattiva jipprovdi traduzzjoni ghall-ilsien Ingliz lill-Ufficcju
Nazzjonali, li fil-kaz odjern huwa dak ta’ Malta, fit-terminu stipulat fis-
subartikolu 65(1) tal-Konvenzjoni Ewropea dwar il-Privattivi, li huwa dak ta’
tliet xhur. II-Kontrollur appellat jaghmel riferiment ghal dan is-subartikolu u
jzid jghid li I-para. (b) tas-subregolament 7(2) tal-L.5.417.05 jaghti sahansitra
xahrejn ohra sabiex b’hekk I-applikant ghandu b’kollox hames xhur minn meta
[-privattiva tigi ppubblikata fil-European Patent Bulletin sabiex jipprezenta
traduzzjoni fl-Ufficcju Nazzjonali responsabbli ghall-hrug ta’ privattivi f' Malta.
Imma s-subregolament 7(4) tal-istess ligi sussudjarja jipprovdi li jekk ir-

rekwiziti msemmija fiz-zewg subregolamenti (2) u (3) ma jigux imharsa, il-

privattiva Ewropea ghandha titgies bhala nulla ab initio. Minn hawnhekk il-
Kontrollur appellat jispjega il-fatti tal-kaz odjern kif graw, fejn wara li |-
privattiva inkwistjoni kienet giet ipprezentata fl-Ufficcju Ewropew tal-Privattivi
fl-ilsien Germaniz, l-applikant nagas milli jghaddi traduzzjoni taghha bl-ilsien
Ingliz fit-terminu preskritt mil-ligi, jigifieri sal-10 ta’ Marzu, 2019. B’hekk it-
tigdid tal-jeddijiet tal-privattiva ma setax isehh meta l-applikant mar sabiex
minghalih iwaqgqgaf mill-gdid il-jeddijiet taghha hawn Malta ai termini tal-
artikolu 46 tal-Kap. 417, ghaliex ma kien hemm |-ebda jeddijiet ezistenti li
setghu jigu mgedda. ll-Kontrollur appellat jirrileva li din kienet ir-raguni tad-
decizjoni appellata, imma minkejja li |-ligi hija ¢ara, l-appellant nomine xaqleb
lejn il-frivolu u l-vessatorju u appella quddiem din il-Qorti. Hawnhekk il-
Kontrollur appellat izid jghid li permezz tar-rikors odjern, l-appellant nomine
ged jitlob sabiex il-Qorti tidhol fuq il-valutazzjoni tal-provi li huwa kien ghamel,
meta qorti ta’ revizjoni bhall-Qorti ta’ Appell ma tindahalx fl-ezercizzju li jkun
sar fl-ewwel istanza, ghajr ghal ragunijiet gravi jew meta din tigi ezercitata
b’mod manifestament hazin, u dan skont kif mghallem fil-gurisprudenza
kopjuza fil-materja, filwaqt li jaghmel diversi referenzi in sostenn tal-argument

tieghu.

8. lI-Qorti tghid li I-Kontrollur appellat ghandu ragun u tibda billi taghmel
riferiment ghar-regolament 7 tal-L.S. 417.05 fejn rilevanti, sabiex b’hekk ukoll

jingara s-subregolament (4) tieghu fil-kuntest shih fejn huwa applikabbli:

“7.(1) Bla hsara ghas-subregolamenti (2) sa (4), privattiva Ewropea li ssemmi
Malta ghandha, mid-data tat-tismija meta tkun giet moghtija mill-Ufficcju
Ewropew tal-Privattivi, taghti l-istess drittijiet dagslikieku kienet privattiva
moghtija mill-Uffi¢¢ju.

(2)(a) Is-sid tal-privattiva ghandu jipprovdi traduzzjoni ghall-Ingliz lill-Uffi¢¢ju
fil-perjodu ordnat kif stipulat fl-Artikolu 65 (1) tal-Konvenzjoni.

(b) Tista’ ssir applikazzjoni ghall-estensjoni ta’ dan il-perijodu u flimkien
maghha ghandu jsir il-hlas stabbilit. L-estensjoni hekk mitluba ma tistax
tkun iktar minn xahrejn.

(3) Meta bhala rizultat ta’ procedura ta’ oppozizzjoni quddiem |-Uffi¢c¢ju
Ewropew tal-Privattivi, il-privattiva Ewropea tibga’ kif emendata, is-subregolament
(2) ghandu jkun japplika mutatis mutandis.

(4) Fkaz li ma jigux mharsa r-rekwiziti mnizzlin skont is-subregolamenti (2)
jew (3), il-privattiva Ewropea ghandha titgies bhala nulla ab initio.”
9. lI-Qorti taghraf li d-dispozizzjonijiet tar-regolament (4) huma dagstant
cari u inekwivoci li ma jaghtu I-ebda lok ghal interpretazzjoni kif ged jitlob li jsir
[-appellant nomine. Dan tal-ahhar iwarrab ghalkollox dak li jipprovdi ghalih
dan ir-regolament u jargumenta li bil-prezentata fil-European Patent Office tal-
applikazzjoni tieghu ghal privattiva Ewropea kif ippubblikata sussegwentement
fil-25 ta’ Gunju, 2015, tali privattiva kellha protezzjoni provvizorja u I-jeddijiet
spettanti lilu naxxenti mill-Parti Maltija taghha waqqfu biss fil-11 ta’ Jannar,
2019, wara li ma kinitx giet ipprezentata t-traduzzjoni bl-Ingliz skont il-ligi, u
ghalhekk ma seta’ qatt jinghad li kienet nulla ab initio kif ged jikkontendi |-
Kontrollur appellat. Imma I-Qorti tghid li ghall-kuntrarju, is-subregolament (4)
fuq citat jaghmilha cara li fejn ma jigux imharsa r-rekwiziti tar-regolament (2) u
(3) li jirregolaw il-prezentata ta’ traduzzjoni bl-Ingliz fl-uffic¢ju hawn Malta

“

responsabbli ghall-hrug tal-privattivi, il-privattiva Ewropea “...ghandha titgies

bhala nulla ab initio”.

10. Ghaldagstant din il-Qorti ma ssibx l-aggravju tal-appellant nomine

gustifikat u tichdu.

Decide

Ghar-ragunijiet premessi |-Qorti tiddeciedi dwar I-appell tal-appellant
nomine billi tichdu, filwaqt li tikkonferma d-decizjoni appellata tal-Kontrollur

appellat tal-24 ta’ Settembru, 2020.

L-ispejjez din l-istanza ghandhom jithallsu mill-appellant nomine.

Mogrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

